Kurang upaya fizikal jadi kekuatan
graduan UMS berjaya meraih ijazah

KOTA KINABALU: Ke-
tabahan seorang graduan
kategori orang kurang upaya
(OKU) Universiti Malaysia
Sabah (UMS) terserlah
melalui kisah perjalanan
hidupnya yang penuh caba-
ran sehingga berjaya meraih
ijazah.

Jerald Jaudy ST, 25, berasal
dari Kota Belud merupakan
graduan OKU yang pernah
mengalami serangan angin
ahmar ketika berusia 13
tahun, menyebabkan seba-
hagian fizikalnya terjejas.

Bagaimanapun beliau
tidak menjadikan keadaan

fizikalnya sebagai kekangan .-

untuk belajar, bersukan dan
mengejar kerjaya impian-
nya.

“Saya rasa cabaran yang
paling besar untuk diri saya
adalah kekangan masa dan
juga keadaan fizikal yang
tidak seperti orang normal,”
katanya ketika ditemui se-
lepas Maijlis Konvokesyen
UMS di sini baru-baru ini.

Kini, Jerald yang sudah
memiliki lesen memandu
menyifatkan ia satu simbol
kejayaan peribadi dalam
mengatasi batasan fizikal.

Beliau turut mengakui
perjalanan akademiknya
lebih mencabar berbanding
pelajar lain, namun sumber
kekuatan utamanya datang
daripada keluarga serta dini
sendiri.

“Saya rasa benda yang pa-
ling mendorong adalah ibu
bapasayadan juga dirisendiri
yang sentiasa mahu untuk
terus maju,” jelasnya.

UMS

BERJAYA: Biarpun seorang OKU, namun Jerald sentiasa kuat
semangat untuk belajar dan berjaya meraih ijazah.

Selain sebagai pelajar,
Jerald adalah atlet para bad-
minton Sabah dan menurut-
nya nilai kesukanan banyak
membantu dalam ketahanan
dari segi mentalnya.

“Saya mengekalkan se-
mangat kerana saya merupa-
kan seorang atlet para dan
sebagai seorang atlet, tidak
ada kata menyerah dalam
hidup kami,” katanya

Sepanjang tempoh pe-
ngajian, beliau turut men-
jadikan rakan seperjuangan
sebagai sumber inspirasi
terhadap dirinya, sambil
menunjukkan semangat

yang tinggi dalam menimba
ilmu.

Selain itu, beliau juga
pernah menjalani rawatan
rehabilitasi di Hospital Queen
Elizabeth sebelum menjadi
atlet para.

Kejayaan itu membawa
dirinya mengenal erti ke-
tabahan dan semangat yang
tinggi mampu mengubah
kekuatan din.

Pencapaian itu sekali gus
menjadi inspirasi kepada
pelajar OKU dan masyarakat
umum untuk terus berusaha
mencapai impian tanpa mu-
dah putus asa.



